
Ika-30 ng Hunyo, 2019
Ikalabing-isang Linggo 
ng Itinalagang Panahon
Prusisyon
Lahat ay tumayo.

ANG PANGINOON AY NAGHAHARI
(The Lord Reigneth)

Ah! Ah! Ah!

1) Ang Panginoon ay naghahari, lahat ay magpuri.
Sa palibot Niya’y mga anghel, lahat ay tumugon.
Ang Panginoon ay dakila sa Zion.
Panginoon ng sangkatauhan.
Purihin ang kagila-gilalas N’yang Pangalan.
Sapagkat ito ay Banal.

KORO) Itaas ang Panginoong Diyos
At magpuri sa banal N’yang dako
‘Pagkat Panginoon nating Diyos ay Kabanal-banalan

2) Ika’y Haring mahal ang katarungan.
Ikaw ang nagtatag ng katuwiran.
Ganap na katarungan, ang dulot Mo sa Israel.

END) Ang ating Diyos ay Banal (2x)





Pambungad na Pagbati
Haharap sa tao ang Tagapagdiwang

Tagapagdiwang:	Pagpalain ang Diyos: Ama, Anak, at Espiritu Santo;
Mga Tao:	At pagpalain ang Kanyang Kaharian, ngayon at magpakailanman. Amen.

Panalangin para sa Kabanalan 
Tagapagdiwang:	Tayo ay manalangin.
Humarap sa Altar
Makapangyarihang Diyos, Ikaw na nakababatid ng saloobin ng aming mga puso, lahat ng hangarin ay Iyong nalalaman at sa Iyo ay walang lihim na maitatago; linisin Mo ang aming mga puso at kaisipan sa pamamagitan ng patnubay ng Espiritu Santo, upang kami ay maging karapat-dapat na maghayag ng Iyong banal na Pangalan sa pamamagitan ni Kristo Hesus na aming Panginoon.
Lahat:	Amen.




Ang Kumpisal ng Kapatawaran 
 Haharap sa tao ang Diakono
Diakono:	Sinabi ni Hesus, “Ang pangunahin sa lahat ng mga utos ay ito: Pakinggan mo Israel. Ang Panginoon mong Diyos ay iisang Panginoon.  Ibigin mo ang Panginoon mong Diyos nang iyong buong puso, at nang iyong buong kaluluwa, at nang iyong buong pag-iisip at nang iyong buong lakas.
Ang ikalawang utos ay ito: Ibigin mo ang iyong kapwa tulad sa iyong sarili. Walang ibang utos na higit na dakila pa sa mga ito.
Diakono:	Mga kapatid, ating kilalanin at pagsisihan ang ating mga kasalanan, upang maging handa tayo na ipagdiwang ang mga hiwaga ng banal na pagtitipon. 


[bookmark: _Hlk533067218]







Haharap ang Diakono sa Altar, lahat ay tahimik na luluhod, at mananalangin.

Lahat:	Mahabaging Diyos, inaamin ko na ako’y nagkasala sa Iyo, sa isip, sa salita, at sa gawa, dahil sa mga bagay na aking ginawa at nakaligtaang gawin. Hindi Kita inibig ng buong puso; hindi ko inibig ang aking kapwa tulad ng pag-ibig ko sa aking sarili: ako ay nagpapakumbaba at lubos na nagsisisi. Alang-alang sa Iyong Anak na si Hesukristo, kaawaan Mo ako at patawarin, upang ako ay magalak sa Iyong kalooban at lumakad sa Iyong kaparaanan, sa ikaluluwalhati ng Iyong Pangalan.  Amen.

[bookmark: _Hlk533067258]Haharap ang Tagapagdiwang sa tao
Tagapagdiwang:	Kahabagan kayo ng Makapangyarihang Diyos,  at patawarin kayo sa inyong mga kasalanan sa pamamagitan ni Hesukristong ating Panginoon, palakasin nawa kayo sa lahat ng kabutihan at sa kapangyarihan ng Espiritu Santo ay panatilihin sa inyo ang buhay na walang hanggan.
Lahat:	Amen.


[bookmark: _Hlk533067282]Tatayo ang lahat
Gloria in Excelsis
GLORIA IN EXCELSIS
(Glory to God – John Michael Talbot)

KORO) 
Gloria sa Diyos sa kaitaasan,
Kapayapaan sa lupa,
Panginoong Diyos, Kataastaasan, 
Makapangyarihan at Diyos Ama.
(Repeat)

1) Sinasamba ka, pinasasalamatan
Pinupuri Ka sa ‘Yong gloria
Panginoong Hesus, Bugtong na Anak ng Diyos Ama
Panginoong Diyos, Kordero ng Diyos

2) Inako Mo ang sala ng mundo
Maawa Ka sa amin
Nakaluklok Ka sa kanang kamay ng Ama
Dinggin ang samo
Pagkat Ikaw lang ang tanging Banal, at Panginoong Diyos
Ang kataastaasan; Kristo Hesus,
Banal na Espiritu
Sa kapurihan ng Diyos Ama, Amen!

END) 
Panginoong Diyos, Kataastaasan, 
Makapangyarihan at Diyos Ama.

Panalangin  				Proper 8 (CEC)
Haharap sa tao

Tagapagdiwang:	Ang Panginoon ay sumainyo.
Mga Tao:	At sumaiyong espiritu.
Tagapagdiwang:	Tayo ay manalangin.
Haharap sa Altar
Makapangyarihang Diyos, 
itinayo Mo ang simbahan sa pundasyon 
ng mga apostol at propeta, 
na ang batong panulukan ay si Hesukristo: 
Ipagkaloob sa amin na kami’y pagbuklod-buklurin 
ng pagkakaisa ng espiritu 
sa pamamagitan ng kanilang katuruan, 
upang kami ay maging banal na templong 
kalugod-lugod sa Iyo; 
sa pamamagitan ni Hesukristong aming Panginoon, 
na nabubuhay at naghahari kasama Mo 
at ng Espiritu Santo, isang Diyos, magpakailanman.  
Lahat: Amen.

Presider goes to the back of the Altar, kisses it, and goes to his chair.

[bookmark: _Hlk533068140]Magsiupo ang lahat
Pagpapahayag ng Salita

Unang Pagpapahayag ng Salita 

Tagapaghayag: 	Ang pagpapahayag ng Salita ng Diyos hango sa Aklat ng Unang mga Hari ikalabingsiyam na kabanata.
1 Mga Hari 19: 15-16; 19-21  

Tagapaghayag:	Ang Salita ng Panginoon.
Mga Tao:	Salamat sa Diyos!
Tagapaghayag: 	Magsitayo po ang lahat para sa Tugunang Awit, hango sa Awit labing-anim.

(Magsitayo ang lahat)






[bookmark: _Hlk531545618]Tugunang Awit: Awit 16
Tagapaghayag:	PANGINOON, ingatan N’yo po ako, dahil sa Inyo ako nanganganlong.
Mga Tao:  	Kayo ang aking PANGINOON. Lahat ng kabutihang natamo ko ay mula sa Inyo.
Tagapaghayag: 	Tungkol sa mga taong banal na nasa lupain, sila’y napakabuti at lubos Kong kinalulugdan.
Mga Tao:  	Ngunit ang mga dumudulog sa mga diyos-diyosan ay madadagdagan ang kahirapan. Ako’y hindi makikisama sa paghahandog nila ng dugo sa kanilang diyos-diyosan, o banggitin man ang pangalan ng mga ito.
Tagapaghayag: 	PANGINOON, kayo ang lahat sa aking buhay. Lahat ng pangangailangan ko’y Inyong ibinibigay. Kinabukasan Ko’y inyong hinahawakan.
Mga Tao: 	Ang mga biyayang kaloob N’yo sa akin kahanga hangang tunay. Tunay na napakaganda ng kaloob N’yong sa akin ay ibinigay.
Tagapaghayag: 	Pupurihin kita PANGINOON na sa akin ay
nagpapayo. At kahit sa gabi’y pinaalalahanan ako ng kaloob-looban ko. 
Mga Tao: 	PANGINOON palagi kitang naaalala, hindi ako matitinag, dahil kayo ay lagi kong kasama. 
Tagapaghayag: 	Ang puso ko’y nagagalak, ang bibig ko’y nagpupuri, at ako’y mapapayapa dahil sa aking kaligtasan.
Mga Tao: 	Dahil hindi N’yo papayagang akong Inyong lingkod ay mapunta at mabulok sa libingan. 
Tagapaghayag: 	Itinuro N’yo sa akin ang landas patungo sa buhay na walang hanggan,
Mga Tao:  	At sa piling N’yo, aking matatagpuan ang ligayang walang hanggan.


Gloria Patri
(2016 version – Lorenz Sulit)

Luwalhati sa Ama, at sa Anak, at sa Banal na Espiritu
Simula pa noong una, ngayon, at ito'y magpakaylanman. Amen.

Magsiupo ang lahat





GAMITIN MO ANG BUHAY KO

1) Dinggin Mo ang awitin ko Panginoon
Buong puso kong alay sa Iyo
Ang samo ko’t dasal sa diwa ng pagmamahal,
gamitin Mo ang buhay kong ito

2) Dinggin Mo ang awitin ko Panginoon
Ang puso ko’y laging bukas sa ‘Yo
Nawa sa ‘Yo ay magtapat, sundin Ka ng higit sa lahat
At ialay ang paglilingkod sa ‘Yo

KORO)
Gamitin Mo ang buhay ko
Upang ang tao’y magsilapit sa Iyo
At makilala Ka nila Panginoon (Panginoon)
Sa kanilang buhay mula ngayon

(ulitin ang verse 2)

At makilala Ka nila Panginoon
Dakila Ka sa habang panahon
Dinggin Mo ang awitin ko Panginoon
Buong puso kong alay sa Iyo

Ang samo ko’t dasal sa diwa ng pagmamahal,
gamitin Mo, gamitin Mo, gamitin Mo, gamitin Mo.......
ako......

Ikalawang Pagpapahayag ng Salita 

Tagapaghayag:	Ang pagpapahayag ng Salita ng Diyos hango sa sulat ni San Pablo sa mga taga-Galacia ikalimang kabanata.
Mga taga-Galacia 5: 19-25

Tagapaghayag:	Ang Salita ng Panginoon.
Mga Tao:	Salamat sa Diyos!
Tagapaghayag:	Magsitayo ang lahat.

Magsitayo ang lahat
Gradual Verse
Miter On, bless the Gospel Proclaimer
[bookmark: _Hlk9407322]Tagapaghayag:	Ibinigay Mo nga sa amin ang Iyong mga utos, upang buong pagsisikap na ito'y aming masunod. Gayon ako umaasa, umaasang magiging tapat, susundin ang Iyong utos, susundin nang buong ingat.




Gradual Hymn


ANG BANAL MONG SALITA 
(Thy Word)

Ang Banal Mong salita'y aking gabay
Liwanag sa aking landas.












Pagpapahayag ng Mabuting Balita

Diakono:  		Ang Panginoon ay sumainyo.
Mga Tao:	At sumaiyong espiritu.
Diakono:	Nawa, Panginoon, Ikaw ay mapasa aming mga isip, labi at puso upang marinig namin ang Iyong Mabuting Balita.
	Ang Mabuting Balita ng ating Panginoong Hesukristo ayon kay San Lucas ikasiyam na kabanata.
Mga Tao:	Luwalhati sa Iyo, O Panginoong Hesukristo!

Lucas 9: 51-62 

Diakono: 	Ang Mabuting Balita ng ating Panginoon.The Word of the Lord.
Mga Tao: 	Papuri sa Iyo, O Panginoong Hesukristo!
Magsiupo ang lahat
[bookmark: _Hlk6468162]Ang Sermon 
Magsitayo ang lahat
 


Kredo ng Niceno 
[bookmark: _Hlk516738481]Sumasampalataya kami sa isang Diyos Amang Makapangyarihan sa lahat, Na may gawa ng langit at lupa, ng lahat na nakikita at hindi nakikita.
Sumasampalataya kami sa isang Panginoong Hesukristo, Bugtong na Anak ng Diyos, nagmula sa Ama bago pa nagkapanahon. Diyos buhat sa Diyos, liwanag buhat sa liwanag, Diyos na totoo buhat sa Diyos na totoo, isinilang at hindi ginawa, kaisa ng Ama sa pagka-Diyos, at sa pamamagitan Niya ay ginawa ang lahat. Dahil sa ating pawang mga tao at dahil sa ating kaligtasan, Siya ay nanaog mula sa kalangitan. Sa kapangyarihan ng Espiritu Santo nagkatawang-tao Siya kay Birheng Maria at naging tao. Dahil sa atin ipinako sa krus sa hatol ni Poncio Pilato, Nagpakasakit sa kamatayan at inilibing. Sa ikatlong araw muli Siyang nabuhay ayon sa Banal na Kasulatan, Umakyat Siya sa kalangitan at nakaluklok sa kanan ng Amang Maykapal. Paririto Siyang muli na may dakilang kapangyarihan, upang hatulan ang mga buhay at mga patay.
Sumasampalataya kami sa Espiritu Santo, Panginoon at nagbibigay-buhay na nanggagaling sa Ama. Kaisa ng Ama at ng Anak sinasamba Siya at niluluwalhati. Nagsalita Siya sa pamamagitan ng mga propeta.
[bookmark: _Hlk6607978]Sumasampalataya kami sa isang Banal na Simbahang Katolika at Apostolika. Gayundin sa isang binyag sa ikapagpapatawad ng mga kasalanan. At hinihintay namin ang mulíng pagkabuhay ng nangamatay at ang buhay na walang hanggan. Amen. 

Ang Panalangin ng Bayan      Form VI CEC
The Deacon leads the Prayers of the People. The Minister can be any other person.
Diakono:	Para sa kapayapaan, kami’y nananalangin sa Iyo, Panginoong Diyos.
Tagapaghayag:	Para sa lahat ng tao sa kanilang pang araw-araw na buhay at gawain;
Mga Tao: 	Para sa aming pamilya, kaibigan, at kapwa at para sa mga nag-iisa.
Tagapaghayag:	Para sa aming pamayanan, bansa at mundo;
Mga Tao: 	Para sa mga nagtataguyod ng katarungan, kalayaan at kapayapaan, higit sa lahat ang Pangulong Duterte. 
Tagapaghayag:	Para sa makatuwiran at wastong gamit ng Iyong likha;
Mga Tao: 	Para sa biktima ng kagutuman, takot, pang-aapi at kapighatian.
Tagapaghayag:	Para sa mga nanganganib, nalulumbay o nasa anumang uri ng gulo;
Mga Tao: 	Para sa mga nangangasiwa sa maysakit, sa walang kaibigan at sa mga nangangailangan. 
Tagapaghayag:	Para sa kapayapaan at pagkakaisa ng Iglesia ng Diyos;
Mga Tao: 	Para sa mga nagpapahayag ng Mabuting Balita, at sa lahat ng naghahanap ng katotohanan.
[bookmark: _Hlk515871087]Tagapaghayag:	Para kina Craig ang aming Patriyarka, Ricardo ang aming Primate at Ariel aming Obispo; at sa lahat ng Obispo at ibang tagapangasiwa;
Mga Tao: 	Para sa lahat ng nagsisilbi sa Iyong Iglesia.
Tagapaghayag:	Para sa natatanging pangangailangan ng simbahang ito:
The people may lift up the names of those in special need.
[bookmark: _Hlk515871170]Tagapaghayag:	Pakinggan kami, Panginoon;
Mga Tao:	Dahil ang Iyong awa ay dakila.
Tagapaghayag:	Pinasasalamatan Ka namin, Panginoon,
Mga Tao:	Para sa lahat ng pagpapala nitong buhay.
The people may add their own thanksgivings.
Tagapaghayag:	Itinataas Ka namin, O Diyos aming Hari;
Mga Tao:	At pinupuri ang Iyong Pangalan magpakailanman.	
Tagapaghayag:	Para sa lahat ng mga yumao.
Mga Tao:	Na magkaroon sila ng lugar sa Iyong walang hanggang Kaharian.
The people may add their own petitions.
Tagapaghayag:	Panginoon, hayaan Mong manatili sa amin ang Iyong kagandahang loob;
Mga Tao: 	Dahil nagtitiwala kami sa Iyo. 
The Presider may invite the people to offer extemporaneous prayers as the Holy Spirit leads.
After the extemporaneous prayers, the Presider leads the Corporate Petition, as follows:
Tagapagdiwang:	Itaas natin sa Diyos ang Sama-samang Panalangin:
Ang Sama-samang Panalangin 

Makapangyarihang Diyos at Hari, 
ang aming tahanan sa lahat ng lahi, 
may-ari ng lupa at lahat ng nilalaman nito:

Ipagkaloob Mo sa amin ang itinalagang pamana, 
at ang biyaya upang maitayo 
ang mga kaginhawaan ng Iyong mga hinirang, 
sa paraang mapanumbalik ang Iyong wangis 
at ang walang hanggang paglago ng pag-ibig 
para sa Iyo, 
upang maging tahanan ng Iyong presensiya 
at tagapangasiwa ng Iyong buhay;

sa kaluwalhatian ni Hesukristong aming Panginoon, na nabubuhay at naghahari kasama Mo 
at ng Espiritu Santo, isang Diyos, 
ngayon at magpakailanman. Amen.




Panalangin 
[bookmark: _Hlk532745710][bookmark: _Hlk9852767][bookmark: _Hlk9407471]Tagapagdiwang:	Makapangyarihang Diyos, inilagay na namin ang aming mga kamay sa araro, nawa kami ay makatayo ng matatag sa aming mapagmahal na paglilingkod para sa Iyo at para sa bawat isa; sa pamamagitan ni Hesukristo aming Panginoon. 

Lahat:	Amen.

Ang Kapayapaan 

Tagapagdiwang: 	Ang kapayapaan ng Panginoon ay laging sumainyo.	The peace of the Lord is always with you.
Mga Tao:	At sumaiyong espiritu.And also with you.
Tagapagdiwang:	Tayo ay mag-alay ng tanda ng kapayapaan sa isa’t isa.






[bookmark: _Hlk533069161]Awit ng Pagsamba:
Ang Pag-aalay 
ng Papuri

Ang Pag-aalay:
Ang Pag-aalay ng Sarili
[bookmark: _Hlk499659507]

PAG-IBIG MO O DIYOS
 (Your Love Is To Me)

 1) Pag-ibig Mo O Diyos, Ay tubig na buhay (2x)
Umaapaw, umaapaw.
Nasa akin na ang Pag-ibig Mo
Upang ako'y magtagumpay (2x)

2) Kagalakan Mo O Diyos, Ay tubig na buhay (2x)
Umaapaw, umaapaw.
Nasa akin na Kagalakan Mo
Upang ako'y magtagumpay (2x)

3) Kapayapaan Mo O Diyos, Ay tubig na buhay (2x)
Umaapaw, umaapaw.
Nasa akin na Kapayapaan Mo
Upang ako'y magtagumpay (2x)

4) Salita Mo O Diyos, Ay tubig na buhay (2x)
Umaapaw, umaapaw.
Nasa akin na Salita Mo
Upang ako'y magtagumpay (2x)

PUPURIHIN KITA (Ikaw Lang)
I WILL GIVE YOU PRAISE (Only You)

1) Pupurihin Kita, aawitan Kita, 
Pagpapalain ang Ngalan Mo
Dahil walang ibang Diyos na katulad Mo, Ikaw lang daan

KORO) Ikaw lang, ang may-akda ng buhay,
Ikaw lang, liwanag sa pananaw;
Ikaw lang, ang kapayapaan,
Ikaw lang, nangakong ‘di wawalay,
Ikaw lamang Ang Diyos.

CODA) Ikaw lamang Ang Diyos (2x)

IKAW LAMANG ANG AKING SUSUNDIN
/IKAW ANG IIBIGIN
(My Soul Follows Hard After Thee
/Lord, I'm Going To Love You)

 Ikaw Lamang Ang Aking Susundin
Pagmulat sa umaga ikaw ang hanap ko
At ako ay iyong kinukupkop
Sa lilim ng iyong pakpak
Nagagalak (2x)

Ikaw ang iibigin, Panginoon (2x)
Ikaw ang iibigin, ng buong puso

Ikaw ang susundin ko, Panginoon (2x)
Ikaw ang susundin ko, ng buong puso

Maglilingkod sa’Yo, O Panginoon (2x)
Maglilingkod sa’Yo, ng buong puso






[bookmark: _Toc1475149]HOLY IS MY GOD AND KING

1) 
As I behold You I'm changed from glory to glory.
As I adore You, my heart falls prostrate before You.

Chorus 1) 
And I cry, "Holy, holy, holy, holy, 
Holy is my God and King!"

2) 
As I extol You, my faith rises up to acknowledge You.
And as I sing to You, I'm ushered into Your presence.

Chorus 2)
My soul cries, "Holy, holy, holy, holy, 
Holy is my God and King!"


Ang Doxolohiya
[bookmark: _Hlk533072439]DOXOLOGY 
(Owens)

Purihin ang Nagpapala,
Diyos ng buong sangnilikha,
Purihin sa kalangitan Ama, Anak, 
at Diwang Banal. Amen!

Paghahandog Ng Mga Alay
Standing behind the Altar, the Presider now takes the paten with the bread and, holding it slightly raised above the altar, says

Tagapagdiwang:	Pinagpala Ka, Panginoong Diyos ng sangnilikha. Sapagkat sa Iyong kabutihan ay aming natanggap ang tinapay na aming iniaalay sa Iyo na bunga ng kalupaan at gawa ng tao. Ito ay magiging katawan ni Kristo. 
Mga Tao:	Pagpalain ang Diyos magpakailan man.

While pouring a small amount of water into the chalice and flagons), the Presider says quietly

Tagapagdiwang:   Sa pamamagitan ng misteryo nitong tubig at alak, nawa ay makabahagi kami sa kabanalan ni Kristo, na nagpakumbaba upang makibahagi sa aming pagkatao.
Then the Presider takes the chalice and, holding it slightly raised above the altar, says

Tagapagdiwang:	Pinagpala Ka, Panginoong Diyos ng sangnilikha. Sapagkat sa Iyong kabutihan ay aming natanggap ang alak na aming iniaalay sa Iyo, na bunga ng ubasan at gawa ng tao; Ito ay magiging dugo ni Kristo.
Mga Tao:	Pagpalain ang Diyos magpakailan man.
Then the Presider takes an offering basket and, holding it slightly raised above the altar, says

Tagapagdiwang:	Pinagpala Ka, Panginoong Diyos ng sangnilikha. Sapagkat sa Iyong kabutihan ay inihahandog namin sa Iyo itong mga ikapu at alay. Ang mga ito ay gagamitin sa Iyong simbahan para sa mga gawaing Iyong itinalaga para sa amin at sa pagpapalawak ng Iyong kaharian.

	
The Presider then places the offering below the altar, then turns to the side and washes his hands, quietly saying
Tagapagdiwang: 	Hugasan Mo ako, O Panginoon, mula sa aking kasamaan at linisin Mo ako mula sa aking kasalanan.  
	


Exhortation To Pray (Orate fratres)
(The Presider returns to the center of the altar and faces the people, and says:)
Tagapagdiwang: 	Ipanalangin ninyo mga kapatid, nawa ang ating handog ay maging katanggap-tanggap sa Diyos, ang makapangyarihang Ama. 
Mga Tao: 	Nawa tanggapin ng Panginoon ang handog mula sa iyong mga kamay para sa kapurihan at kaluwalhatian ng Kanyang pangalan, para sa ating kabutihan at sa kabutihan ng lahat ng Kanyang banal na Simbahan.   Amen.


Dakilang Pasasalamat 
Tagapagdiwang: 	Ang Panginoon ay sumainyo.		
Mga Tao:	At sumaiyong espiritu.
Tagapagdiwang: 	Itaas ninyo ang inyong mga puso.		
Mga Tao:	Itinataas namin sa Panginoon.
Tagapagdiwang: 	Pasalamatan natin ang ating Panginoong Diyos.
Mga Tao:	Marapat na Siya ay pasalamatan at papurihan.











[bookmark: _Hlk6468077][bookmark: _Hlk11055678]Pagpapala ng Pangalan        Ordinary 8 CEC

Tagapagdiwang:	Amang Makapangyarihan at walang hanggang Diyos, kami ay nagpapakabuti kailanman at saanman bilang pasasalamat sa Iyo. Nang kami ay nagkasala at nawalay sa Iyong tipan, kami'y tinipong muli sa Iyong piling sa pamamagitan ng dugo ng Iyong Anak at sa kapangyarihan ng Espiritu Santo.
Kami’y Iyong tinitipon upang maging isang simbahan, tulad Mo Ama, at ang Iyong Anak, at ang Espiritu Santo ay iisa. Tinatawag Mo kami bilang Iyong bayan, upang magbigay papuri sa kahanga-hanga Mong mga gawa. Pinag-iisa Mo kami upang maging katawan ni Kristo at tahanan ng Espiritu Santo.
Kasama ng mga anghel, kami ay buong galak na umaawit sa Iyong kaluwalhatian. 

Sanctus Benedictus

SANCTUS 
(Scholtes)

Santo, Santo, Santo
Makapangyarihang Diyos
Langit at Lupa'y napupuno ng Kaluwalhatian Mo

Santo, Santo, Santo
Makapangyarihang Diyos
Pinagpala ang naparirito sa Ngalan ng Panginoon

Osana, Osana, Sa Kaitaasan (2x)










Eucharistic Prayer II	CEC
Magsiluhod ang lahat
Epiclesis
[bookmark: _Hlk533075345]
The Presider raises his hands above the Altar, then lowers them down above the offerings. While making the sign of the cross once over both the bread and chalice, he says:

[bookmark: _Hlk533075372]Tagapagdiwang: 	Tunay na Ikaw ay banal, O Panginoon, ang bukal ng lahat ng kabanalan. Kung kaya, nanalangin kami na pakabanalin, itong mga handog, sa pamamagitan ng paglukob ng Iyong Espiritu sa mga ito tulad ng hamog,
Tagapagdiwang: 	upang ang mga ito ay maging  Katawan at Dugo ng aming Panginoong Hesukristo.
The Presider joins his hands.

Anamnesis
The words of the Lord in the following formulas should be spoken clearly and distinctly, as their meaning demands.
Tagapagdiwang: 	Nang gabing iyon, na buong laya Niyang tinanggap ang kamatayan, kumuha Siya ng tinapay at nagpasalamat. Hinati Niya ito, ibinigay sa Kanyang mga alagad at sinabi:	
	"Kunin ninyo ito at kanin; Ito ang Aking katawan na iniaalay para sa inyo. Gawin ninyo ito bilang pag-alaala sa Akin."
[bookmark: _Hlk533075403]The Presider shows the consecrated host to the people, places it on the paten, and bows or genuflects in adoration.
Tagapagdiwang: 	Pagkatapos ng hapunan, kinuha Niya ang saro ng alak. Matapos magpasalamat, ibinigay Niya ito sa Kaniyang mga alagad at sinabi:  
	“Uminom kayong lahat, ito ang Aking Dugo ng Bagong Pakikipagtipan na tumigis para sa inyo at para sa lahat, sa ikapagpapatawad ng mga kasalanan. Sa tuwing iinumin ninyo ito, gawin ninyo ito sa pag-alaala sa Akin.”	
[bookmark: _Hlk533075424]The Presider shows the consecrated chalice to the people, places it on the corporal, and bows or genuflects in adoration.
[bookmark: _Hlk533075442]Magsitayo ang lahat

Misteryo ng Pananampalataya

Tagapagdiwang: 	Ating ipahayag ang misteryo ng ating pananampalataya. 
Lahat:	Si Krito ay namatay, 
Si Kristo ay nabuhay, 
Si Kristo ay babalik muli!  
Panalangin para sa Simbahan

Tagapagdiwang: 	Sa pag-alaala ng Kaniyang pagkamatay at muling pagkabuhay, ini-aalay namin sa Iyo, Ama, ang tinapay na nagbibigay ng buhay, at ang saro ng kaligtasan. Kami ay nagpapasalamat na itinuring Mo kaming karapat-dapat na tumayo sa Iyong presensya at maglingkod sa Iyo. Nawa sa aming pagtanggap ng Katawan at Dugo ni Kristo, ay matipon kami bilang isa sa pamamagitan ng Espiritu Santo.  
Tagapagdiwang: 	 Alalahanin Mo ang Iyong Simbahan na laganap sa buong mundo; lumago nawa ang aming pag-ibig kasama ng aming Patriyarka na si Craig, aming Primate na si Ricardo at Obispo na si Ariel, at lahat ng mga kaparian at diakono.
   	Alalahanin Mo ang taong ipinapanalangin namin ngayon: _________________. 
Lingapin Mo ang aming mga puso upang alalahanin ang mga mahihirap at mahihina. Sa aming pagtanggap ng Katawan at Dugo ni Hesus ay mabago nawa kami upang maging katawan ni Kristo sa sanlibutan.   
Kaawaan Mo kami; itulot Mo na maging karapat-dapat kami na makibahagi sa buhay na walang hanggan kasama nina Maria, ang ina ng ating Panginoong Hesukristo, Jose, asawa ni Maria, at kasama ng mga apostol, mga martir, at lahat ng mga santo. 
Kasama nila ay makapagbigay papuri nawa kami sa Iyo at maluwalhati Ka namin sa pamamagitan ng Iyong Anak na si Hesukristo.   





 		 



Great Doxology and Great Amen
[bookmark: _Hlk533075881] The Presider takes the chalice and the host and, lifting them up, says
Tagapagdiwang:	Sa pamamagitan Niya, kasama Niya at sa Kanya, sa pakikipag-isa ng Espiritu Santo, lahat ng kapurihan at kaluwalhatian ay sa Iyo, Amang makapangyarihan sa lahat, ngayon at magpakailanman.   
Lahat:	Amen.












Ang Panalangin ng Panginoon 
Tagapagdiwang:	Sa tagubilin ni Hesukristo na ating Tagapagligtas, lakas-loob na tayo ay manalangin…
Lahat:                  	
AMA NAMIN
(Jason G. Abalajen)

Amá namin, sumásalangit Ka, 
Sambahin ang ngalan Mo.
Mápasá amin ang kaharian Mo,
Sundín ang loob Mo dito sa lupà para ng sa langit.
Bigyan Mo po kami ngayon ng aming kakanin sa araw-araw,
at patawarin Mo kami sa aming mga sala.
Para nang pagpapatáwad namin sa nagkakasala sa amin.
At huwag Mo kamíng ipahintúlot sa tuksó.
At iadyâ Mo kami sa lahat ng masama.
Sapagka’t sa’Yo ang kaharian, kapangyarihan, at kaluwalhatiaan
Ngayon at kailanman. Amen.




Ang Paghahati ng Tinapay
Presider breaks the consecrated host in half, then breaks off a small piece and places it in the chalice.
Tagapagdiwang:	Aleluya!	Si Kristo ang Korderong Pampaskuwa ay naihandog na!
Mga tao: 	Kaya ipagdiwang natin ang pista! Aleluya!
	

Ang Pag-aanyaya sa Komunyon 
[bookmark: _Hlk533075930]The Presider elevates the host and the chalice together, saying
Tagapagdiwang: 	Ito ang Kordero ng Diyos na nag-aalis ng kasalanan ng sanlibutan. Mapalad tayong naanyayahan sa Kanyang piging.
Mga Tao:	Panginoon, hindi ako karapat-dapat na Ikaw ay manahan sa akin, ngunit sa isang salita Mo lamang ay gagaling na ang aking kaluluwa.    
Tagapagdiwang: 	Ang mga kaloob ng Diyos para sa mga hinirang ng Diyos: tanggapin ninyo ito bilang pag-alaala na si Hesus ay namatay para sa inyo at magpasalamat nang buong puso.



Ang Banal na Komunyon 


BUHAY KO’Y HAWAKAN MO
(Take My Life And Let It Be)

1) Buhay ko ay pagharian Mo. Lubusang ihahandog sa Iyo.
Ang kamay ko ay ‘Yong gamitin, sa dakila Mong mga gawain.
Kalooban Mo’y susundin.

2) Ang labi ko ay gamitin Mo, sa pag-akay sa mga tao.
Iyong gamitin ang aking tinig, sa pag-awit ng Iyong pag-ibig.
Magpupuri hanggang langit.

3) Kunin Mo ang pilak at ginto. Yaman ko’y hindi itatago.
Sa bawat panahon at araw, nais kong lagi Kang kaulayaw,
hanggang sa aking pagpanaw.

4) Supilin Mo ang kagustuhan ko. Kalooban Mo ang susundin.
Pagharian Mo ang puso ko. At gawin Mong trono at tahanan.
Sa lahat ng aking araw.







DAKILA ANG DIYOS
(Great is the Lord – McEwan)

1) Dakila ang Panginoong dapat na papurihan
Ang Banal na Dako ng Diyos Ama,
Galak ng sandaigdigan
Dakila ang Panginoon kung saan may tagumpay
Tagapagligtas laban sa kasamaan
Kami’y lumuluhod sa ‘Yong harap

KORO) Nais naming itaas ang Ngalan Mo,
Pinasasalamatan Ka sa gawa Mo sa aming buhay
Nananalig sa pag-ibig Mong tapat,
Pagkat Ikaw ang walang hanggang Diyos sa lupa at kalangitan 

Panalangin Pagkatapos ng Komunyon 
Tagapagdiwang:	Tayo ay manalangin. 
Lahat:	Walang hanggang Diyos, makalangit na Ama, magiliw Mo kaming tinanggap na buhay na bahagi ng katawan ng Iyong Anak na aming Tagapagligtas na si Hesukristo, at kami ay nakibahagi sa pang-espirituwal na pagkain ng sakramento ng Iyong Katawan at Dugo.
Isugo Mo kami sa sanlibutan nang may kapayapaan at ipagkaloob sa amin ang lakas ng loob upang Ikaw ay mahalin at paglingkuran nang may kagalakan at katapatan sa pamamagitan ni Hesukristong aming Panginoon.
Amen.  
 

				





Bendisyon
[bookmark: _Hlk11055765]Tagapagdiwang: 	Ang kapayapaang mula sa Diyos, na higit sa anumang pang-unawa, ang siyang	magpapanatili sa inyong mga puso at pag-iisip, sa pakikipag-isa sa Diyos at sa Kanyang Anak na si Hesukristo; at ang pagpapala ng Makapangyarihang Diyos,  ang Ama, ang Anak, at ang Espiritu Santo ay manatili sa inyo ngayon at magpakailanman.
Lahat: 	Amen.




Recessional

KAMANGHA-MANGHANG DIYOS 
(Papuri Singers)

1) O Diyos, labis akong namamangha,
Dahil, kay-ganda ng ‘Yong nilikha
Mundo’y, puno nang ‘Yong pagpapala
Sa’Yong Salita nagmula

2) Masdan, ang buong sandaigdigan,
Ganda’y, sadyang ‘di mapapantayan
Damhin, maging ang hangin at ulan
Likha ng Makapangyarihan

KORO1) Kamangha-mangha O Diyos
Kapangyarihan Mong taglay
Walang makalulupig at wala nang papantay
Sa Ngalan Mo O Diyos,
Kami’y magsasaysay
Walang hanggang papuri ang aming alay

KORO2) Kamangha-mangha O Diyos
Kapangyarihan Mong taglay
Walang makalulupig at wala nang papantay
Sa Ngalan Mo O Diyos,
Ay mayro’ng tagumpay
Walang hanggang papuri ang aming alay

The Extinguishing of the Altar Candles
Ang Paghayo 
Diakono:	Humayo kayo sa kapayapaang niluluwalhati ang Panginoon sa pamamagitan ng inyong buhay. 
[bookmark: _GoBack]Mga Tao:	Salamat sa Diyos! Alleluia! Alleluia! Amen.   

